
АGRAR SOHA 
KORXONALARINING 
MOLIYAVIY QO‘LLAB-
QUVVATLASH TIZIMINI 
TAKOMILLASHTIRISH
Erkinxojiyev Ismoiljon Ikromjon o‘g‘li
PhD, Toshkent davlat iqtisodiyot universiteti katta o‘qituvchisi

Annotatsiуa: Hozirgi kunda agrar sohadagi dolzarb muammolardan biri agrar soha korxonalarini moliyalashtirish tizimi 
iqtisodiyotni raqamlashtirish talablari darajasida samarali yo‘lga qo‘yilmaganligidir. Аgrar soha korxonalarining moliyaviy 
resurslarini shakllantirish davlat strategiyasining doimiy ajralmas qismi bo‘lib hisoblanadi va shuning uchun ham uni inno-
vatsion rivojlantirishni taqozo etadi.

Kalit so‘zlar: agrar, moliya, kredit, lizing, davlat, agrar soha korxonalari, qo‘llab-quvvatlash.
Abstraсt: Currently, one of the pressing problems in the agricultural sector is that the system of financing agricultural 
enterprises is not effectively established at the level of requirements for digitalization of the economy. The formation of 
financial resources of agricultural enterprises is considered a permanent integral part of the state strategy and therefore 
requires its innovative development.

Keу words: agricultural, finance, credit, leasing, state, agricultural enterprises, support.
Аннотация: В настоящее время одной из актуальных проблем в аграрном секторе является то, что система финан-
сирования сельскохозяйственных предприятий эффективно не налажена на уровне требований цифровизации 
экономики. Формирование финансовых ресурсов аграрных предприятий считается постоянной неотъемлемой 
частью государственной стратегии и поэтому требует ее инновационного развития.

Ключевые слова: аграрный, финансы, кредит, лизинг, государство, аграрные предприятия, поддержка.

K I R I S H
Jahonda agrar soha tarmoqlarini moliyalashtirishni yangi moliyaviy instrumentlarni qo‘llagan holda ken-

gaytirish, uzoq muddatli kreditlash, kredit foiz to‘lovlari bo‘yicha kompensatsiya ajratish, qishloq xo‘jaligi ishlab 
chiqarishi bilan bog‘liq risklarni sug‘urtalash qamrovini oshirish, qishloq xo‘jaligi mahsulotlarini ishlab chiqa-
rish va narx barqarorligini taʼminlashda fiskal va moliyaviy mexanizmlar samaradorligini baholashga oid ilm-
iy-tadqiqot ishlariga asosiy eʼtibor qaratilmoqda. Mazkur tadqiqotlarda qishloq xo‘jaligi ishlab chiqaruvchila-
rining moliyaviy barqarorligini taʼminlash, agrar soha korxonalarida yangi texnologiyalar va innovatsiyalarni joriy 
etish, uzoq muddatli investitsion loyihalarni amalga oshirishning moliyaviy mexanizmlarini takomillashtirish kabi 
muhim masalalar tizimli va kompleks tarzda o‘rganilmaganligi mazkur yo‘nalishlarda ilmiy izlanishlar olib borish 
zarurligidan dalolat beradi.

Shuningdek, qishloq xo‘jaligi tarmoqlarining tabiiy-iqlim va tuproq omillarga bog‘liqligi, mahsulot ishlab 
chiqarishning mavsumiyligi, tez buziluvchanligi, tashish va saqlash xarajatlarining kattaligi va boshqa sabablar 
ushbu sohani moliyaviy qo‘llab-quvvatlash va rag‘batlantirishni obyektiv zaruriyatga aylantiradi. Shu boisdan, 
kredit bozorining uzluksiz faoliyat yuritishini taʼminlovchi chora-tadbirlar va mexanizmlar tizimini iqtisodiyotni 
raqamlashtirish talablariga mos takomillashtirish lozim bo‘lmoqda [2].

O‘zbekistonda qishloq xo‘jaligi va oziq-ovqat tarmog‘ini modernizatsiyalash, oziq-ovqat xavfsizligini taʼmin-
lash, yuqori qo‘shilgan qiymatli qishloq xo‘jaligi mahsulotlari ishlab chiqarishni har tomonlama qo‘llab-quvvat-
lash bo‘yicha muhim islohotlar olib borilmoqda. O‘zbekiston Respublikasi qishloq xo‘jaligini rivojlantirishning 
2020–2030-yillarga mo‘ljallangan strategiyasida “...qishloq xo‘jaligi mahsulotlari ishlab chiqaruvchilarini davlat 
tomonidan moliyaviy qo‘llab-quvvatlash mexanizmlarini takomillashtirish, shu jumladan, strategik ahamiyatga 
ega bo‘lgan ayrim qishloq xo‘jaligi mahsulotlarini yetishtirishga ajratilgan tijorat kreditlarining foiz stavkalarini 
subsidiyalash, qishloq xo‘jaligi va oziq-ovqat tarmog‘ining strategik yo‘nalishlari va ehtiyojlariga mos kredit-
lash va sug‘urtalash mexanizmini takomillashtirish” bo‘yicha muhim vazifalar belgilangan [1, 6]. Mazkur vazifalar 
ijrosini taʼminlashda agrar ishlab chiqarishni moliyalashtirishni kengaytirish, qishloq xo‘jaligida zamonaviy tex-

Snologiyalarni joriy etish, sohaning investitsion jozibadorligini oshirish, investitsiya dasturlarini moliyalashtirishga 

xalqaro moliya institutlarining kredit liniyalarini jalb etish, uzoq muddatli kreditlash va lizing mexanizmlarini 
takomillashtirish yuzasidan taklif va tavsiyalarni ishlab chiqishni taqozo etmoqda.

M A V Z U G A  O I D  A D A B I Y O T L A R  S H A R H I
Аgrar sohani moliyaviy qo‘llab-quvvatlash mexanizmini takomillashtirishning nazariy-ilmiy, uslubiy va 

amaliy muammolari bo‘yicha xorij olimlaridan А.Dolgova, Yu.Korolev, V.Maslova, Yu.Trushin, R.Yunyaeva, 
А.Аntipenko, G.Zaxarova, F.Gaforov, Ye.Shkarupa, L.Popova, E.Axelrad, O.Omobitan va boshqalar tomonidan 
tadqiqot ishlari olib borilgan.

Mahalliy iqtisodchi olimlar A.Vahobov, R.Xusanov, Q.Chariev, R.Dusmuratov, T.Farmonov, I.Ergashev, 
A.Boymuratov, G.Maxmudova, M.Xojiboyev, R.Imomov, D.Murodova, G.Tajenova va boshqalar ushbu yo‘nal-
ishlarda o‘z ilmiy izlanishlarini olib borishgan. Ushbu tadqiqotlar doirasida amalga oshirilgan ilmiy-tadqiqot ish-
lari va ilmiy-nazariy izlanishlarga qaramasdan, agrar sohaning tarmog‘larini moliyaviy qo‘llab-quvvatlash bilan 
bog‘liq masalalar yetarli darajada o‘rganilmaganligi mazkur yo‘nalishlar yuzasidan taklif va tavsiyalar ishlab 
chiqish zaruriyatini belgilab beradi [2].

T A D Q I Q O T  M E T O D O L O G I YA S I
Ushbu maqolani yozishda O‘zbekiston Respublikasi Prezidenti farmonlari, qarorlari, Vazirlar Mahkamasi-

ning qarorlarini, agrar sohani rivojlantirishda o‘z hissalarini qo‘shgan xorijlik va O‘zbekistonlik olimlarning ilmiy 
ishlari, o‘quv adabiyotlari tahlil qilindi. Tadqiqot metodologiyasi sifatida nazariy va statistik tahlil, kuzatish va 
boshqa shu kabi usullardan foydalanildi.

T A H L I L  V A  N A T I J A L A R
Аgrar soha tarmoq va xo‘jalik subyektlarini moliyaviy qo‘llab-quvvatlash manba va mexanizmlari, korxo-

nalarni barqaror rivojlantirishga qaratilgan iqtisodiy-moliyaviy chora-tadbirlar tizimini ishlab chiqish va ularni 
raqamli iqtisodiyot va texnologiyalar joriy etish talablariga mos takomillashtirish kelgusida qishloq xo‘jaligi, jum-
ladan, dehqonchilik va chorvachilik oziq-ovqat mahsulotlari yetishtirish hajmi va samaradorligini oshirishga 
keng imkoniyatlar yaratadi. Hozirgi vaqtda agrar soha korxonalarining moliviy holatining past darajada ekanligi 
nafaqat davlatning moliyaviy qo‘llab-quvvatlashi va o‘z moliyaviy resurslarining yetishmasligi, balki agrar soha 
uchun ahamiyatli investitsion loyihalarni keng tatbiq eta oladigan, malaka va tajribaga ega kadrlarning yetish-
masligi bilan ham bog‘liq bo‘lib qolmoqda. Аgrar sohani moliyalashtirish manba va mexanizmlari bu sohaning 
rivojlanishiga davlat tomonidan taʼsir ko‘rsatishning bevosita va bilvosita usullari sifatida alohida ahamiyat kasb 
etadi. Аgrar sohani qo‘llab-quvvatlashning moliyaviy mexanizmlari ko‘p sonli tarkibiy qismlarni, yaʼni, subsidiya, 
turli hildagi investitsiyalar, imtiyozli kredit, lizing, bojxona, soliq, sug‘urta, baho mexanizmi va boshqa turdagi 
moliyaviy dastaklarni o‘z ichiga oladi (1-rasm).

1-rasm: Аgrar sohani moliyaviy qo‘llab-quvvatlash mexanizmlari

Bugungi kunda agrar sohani moliyaviy qo‘llab-quvvatlashda bir qator muammolar mavjud. Shu sababli ham 
ularni bartaraf etish maqsadida agrar soha tizimidagi korxona va tashkilotlarni ijtimoiy-iqtisodiy rivojlantirish, 
ular faoliyatlari samaradorligini yuksaltirish maqsadida tarmoqda subsidiya, kredit, soliq, bojxona va boshqa bir 
qancha mexanizmlarni takomillashtirish bo‘yicha islohotlar amalga oshirilmoqda. Jumladan, erkin bozor muno-
sabatlarini shakllantirish jarayonida nodavlat xo‘jalik subyektlarini moliyalashtirish tartibi tubdan o‘zgarmoqda. 
Chunki, amaliyotda, maʼlumki, tijorat banklari kamdan-kam hollarda kafolatlangan garovsiz kreditlarni riskka 
moyil bo‘lgan agrar soha korxonalariga taqdim etishadi. Qishloq xo‘jaligi ishlab chiqarishida garov muammosi 
mavjud bo‘lib, fermerlar odatda, qisqa va o‘rta muddatli ssudalarni bo‘lajak hosil garovi evaziga oladi. Shu bilan 
bog‘liq holda, agrar sohani kreditlashning eng muhim xususiyati tijorat banklarining kredit berish shartlaridir [2, 5].

Shuningdek, agrar sohani rivojlantirish uchun muhim bo‘lgan aksariyat davlatning strategik dastur va 
loyihalarini moliyalash muammolari yetarli darajada hal etilmay qolmoqda. Shu jihatlardan, bizningcha, agrar 
sohaning ilmiy-tadqiqotlar, irrigatsiya-melioratsiya tizimini yaxshilash, oziq-ovqat xavfsizligi taʼminlash, xususiy 
tadbirkorlik va davlat-xususiy sheriklik yo‘nalishlarini rivojlantirish va moliyaviy qo‘llab-quvvatlashga qaratilgan 
chora-tadbirlarni ishlab chiqib, amaliyotga joriy etish muhim ahamiyatga ega. Yaʼni, bu yo‘nalishlar ham kel-
gusida moliyaviy rag‘batlantirish va qo‘llab-quvvatlashni talab qiladi. 

Jumladan, subsidiya berish yo‘nalishida, Iqtisodiyot va moliya vazirligi huzurida “Qishloq xo‘jaligini davlat 
tomonidan qo‘llab-quvvatlash jamg‘armasi” asosan paxta va g‘alla hosilini yetishtirishni rag‘batlantirish uchun 
moliyaviy mablag‘lar ajratmoqda. Lekin agrar sohaning boshqa yo‘nalishlariga jamg‘arma hisobidan moli-
yalashtirish yo‘nalishlari mavjud emas. Buning uchun, jamg‘arma hisobidan chorvachilik, bog‘dorchilik, sabza-
votchilik, issiqxonalar, parrandachilik va boshqa yo‘nalishlarga ham jamg‘armadan moliyalashtirish maqsadga 
muvofiqdir. Kredit ajratish yo‘nalishida esa tijorat banklari tomonidan ajratilayotgan kreditlarning muddati va 
imtiyozli davri qisqaligi, kredit stavkasi foizining yuqoriligi agrar soha korxonalarining moliyaviy holatiga salbiy 
taʼsir ko‘rsatmoqda. Bunda davlat tomonidan tijorat banklari orqali agrar sohaga uzoq muddatli imtiyozli kredit 
va lizing, shuningdek, tijorat banklari tomonidan ajratiladigan kreditlarni qisman qoplash uchun muayyan mud-
datgacha davlat jamg‘armalarining mablag‘lari hisobidan kompensatsiya qilish zarur bo‘lmoqda va hokazo [3, 6].

Аgrar soha korxonalarining rentabellik darajasining past ekanligi ko‘pincha berilgan kreditlarni o‘z vaqtida 
qaytarish imkonini bermaydi. O‘z navbatida soha korxonalarining rentabellik darajasining past ekanligi paxta va 
g‘allaning xarid narxlapi bilan qishloq xo‘jalik texnikalari, mineral o‘g‘itlar va yoqilg‘i moylash materiallari narxlari 
o‘rtasida jiddiy nomutanosiblikning mavjudligi bilan izohlanadi. Xorij tajribasini o‘rganish natijalari ko‘psatdiki, 
qishloq xo‘jaligi mahsulotlarini ishlab chiqaruvchilarga beriladigan kreditlar foiz stavkalarini past va barqaror 
darajasini taʼminlash uchun agrar sohaga berilgan kreditlarning bozor stavkasi bilan imtiyozli stavka o‘rtasi-
dagi farq summasini davlat budjeti mablag‘lari hisobidan qoplab berish usulini qo‘llash maqsadga muvofiqdir. 
Shularni eʼtiborga olib, tadqiqot jarayonida agrar sohani moliyaviy qo‘llab-quvvatlash mexanizmini takomillasht-
irish bo‘yicha quyidagi tavsiyalar ishlab chiqildi (1-jadval).

2-rasm: Agrar sohani moliyaviy qo‘llab-quvvatlash mexanizmini takomillashtirishning asosiy yo‘nalishlari

Yo‘nalishlar Mavjud muammolar Moliyaviy qo‘llab-quvvatlash bo‘yicha 
tavsiyalar

Subsidiya

Iqtisodiyot va moliya vazirligi huzurida Qishloq 
xo‘jaligini davlat tomonidan qo‘llab-quvvatlash 
jamg‘armasi asosan paxta va g‘alla hosilini 
yetishtirishni rag‘batlantirish uchun moliyaviy 
mablag‘lar ajratmoqda. Lekin agrar sohaning boshqa 
yo‘nalishlariga jamg‘arma hisobidan moliyalashtirish 
yo‘nalishlari mavjud emas.

Jamg‘arma hisobidan chorvachilik, bog‘dorchilik, 
sabzavotchilik, issiqxonalar, parrandachilik va 
boshqa yo‘nalishlarga ham jamg‘arma hisobidan 
moliyalashtirishni yo‘lga qo‘yish maqsadga 
muvofiqdir.

Kredit

Tijorat banklari tomonidan ajratilayotgan kreditlarning 
muddati va imtiyozli davri qisqaligi, kredit stavkasi 
foizining yuqoriligi agrar soha korxonalarining 
moliyaviy holatiga salbiy ta’sir ko‘rsatmoqda.

Davlat tomonidan tijorat banklari orqali agrar 
sohaga uzoq muddatli imtiyozli kredit va 
lizing, shuningdek, tijorat banklari tomonidan 
ajratiladigan kreditlarni qisman qoplash uchun 
muayyan muddatgacha davlat jamg‘armalarining 
mablag‘lari hisobidan kompensasiya qilish zarur.

Lizing

“O‘zagrolizing” AJ tomonidan lizinga berilayotgan 
paxtachilik va g‘allachilik kombaynlari va boshqa shu 
turdagi boshqa texnika narxlari qimmat hisoblanadi. 
Bu esa lizing oluvchilar tomonidan moliyaviy 
qiyinchiliklarni yuzaga keltirmoqda.

“O‘zagrolizing” AJ tomonidan lizinga berilayotgan 
paxtachilik va g‘allachilik texnikalar va boshqa 
qimmat narxdagi texnikalarni qishloq xo‘jaligini 
davlat tomonidan qo‘llab-quvvatlash jamg‘armasi 
mablag‘lari hisobidan texnika kiymatining 50 
foizdan kam bo‘lmagan qiymatda subsidiya 
ajratishni yo‘lga qo‘yish.

SAgrar sohani moliyalashtirishni takomillashtirish bo‘yicha tadqiqot jarayonida ishlab chiqilgan ilmiy-nazariy, 

uslubiy va amaliy taklif va tavsiyalarni amaliyotga joriy etilishi respublika qishloq xo‘jaligi ishlab chiqarishini 
barqaror rivojlantirish va uni modernizatsiyalash asosida mahsulot yetishtirish samaradorligini hamda raqobat-
bardoshligni oshirish, xo‘jalik subyektlari va aholi daromadlarini ko‘paytirishga muayyan darajada xizmat qiladi, 
deb hisoblaymiz.

X U L O S A  V A  T A K L I F L A R
Yuqoridagi fikrlardan xulosa qilgan holda quyidagicha takliflar ishlab chiqildi:
Аgrar sohani moliyaviy qo‘llab-quvvatlashga qaratilgan chora-tadbirlarni ishlab chiqib, amaliyotga joriy 

etish muhim ahamiyatga ega. Jumladan, subsidiya berish yo‘nalishida, jamg‘arma hisobidan chorvachilik, 
bog‘dorchilik, sabzavotchilik, issiqxonalar, parrandachilik va boshqa yo‘nalishlarga ham jamg‘armadan moli-
yalashtirish maqsadga muvofiqdir. Kredit ajratish yo‘nalishida esa davlat tomonidan tijorat banklari orqali agrar 
sohaga uzoq muddatli imtiyozli kredit va lizing, shuningdek, tijorat banklari tomonidan ajratiladigan kreditlarni 
qisman qoplash uchun muayyan muddatgacha davlat jamg‘armalarining mablag‘lari hisobidan kompensatsiya 
qilish zarurdir.

Hozirda agrar soha korxonalari uchun yangi turdagi zamonaviy qishloq xo‘jaligi texnikalaridan foydalanish 
talabi ortmoqda. Shu sababli ushbu talablardan kelib chiqib “O‘zagrolizing” АJ tomonidan lizinga berilayotgan 
texnika vositalari va xizmatlarning turlarini kengaytirib borish asosiy maqsadga aylanish kerak. Lizinga berila-
digan qishloq xo‘jaligi texnikalarini davlat tomonidan moliyaviy qo‘llab-quvvatlashni rivojlantirish va lizing faoli-
yatini diversifikatsiyalash, zamonaviy innovatsion qishloq xo‘jaligi texnika va texnologiyalarni lizinga berishni 
kengaytirish lozim. 

Bundan tashqari, lizing faoliyatida qishloq xo‘jalik korxonalarining texnikaga bo‘lgan talabini to‘laroq taʼmin-
lash maqsadidagi qo‘shimcha moliyaviy manba sifatida uzoq muddatli kredit mablag‘lari hisobidan taʼminlash 
hamda lizing faoliyatini diversifikatsiyalash, xalqaro moliya institutlari mablag‘lari va boshqa mablag‘lar hiso-
bidan lizinga berilayotgan texnika vositalari va xizmat turlarini kengaytirish maqsadga muvofiqdir.

